
KOLL, DORIS (61): Der Teddy

Ich wor su zwei Johr ald un kunnt grad laufe. Ming Oma, die hatt ene Hungk, der Teddy. Mer
wonnten och en däm Huus un ich durf ad ens erav un durf mem Teddy en der Hoff.
Irgendwie ha' mer widder en Botteramm uns gedeilt. 

Dann ben ich en die Hött gekroche ganz noh hinge. Dä Teddy hät sich vürre hingeläg un hät
opgepass. Un ich wor fott. Die ganze Nohberschaff, de Polizei, alles woodt gerofe. Et Kind
wor fott. Dat hät wall en Wiel geduurt. Dann irgendwann kom der Teddy erus un de Oma
luurt en die Hött. Wä log hingen dren? Ich! 

